
ԵՐԵՎԱՆ - 2014
Թմրամիջոցների ապօրինի շրջանառությունը խոր արմատներ է գցել և դարձել մեծ ու փոքր պետությունների գերխնդիրներից մեկը: Այն ազդում է ոչ միայն երկրների սոցիալ-տնտեսական կառուցվածքների, այլև քաղաքական և միջազգային հարաբերությունների վրա` դառնալով համընդհանուր խնդիր, որի դեմ պայքարելու համար անհրաժեշտ է բոլոր երկրների իրավապահ մարմինների համակողմանի համագործակցություն:

Աշխարհի երկրների անվտանգության հիմնական սպառնալիքը մնում է միջազգային ահաբեկչությունը, որի ֆինանսավորման հիմնական աղբյուրն են մարդկությանը վտանգող գործոններից մեկը` միջազգային <<սև շուկաներում>> թմրամիջոցների իրացումից ստացվող եկամուտները:

Չնայած համաշխարհային հանրության կողմից ձեռնարկվող միջոցառումներին` թմրամիջոցների ապօրինի շրջանառության դեմ տարվող պայքարի արդյունավետությունը մինչ այսօր բարձր չէ: 


Թմրամիջոցների ապօրինի շրջանառության հակազդումը, կապված տարբեր երկրների քաղաքական, տնտեսական, մշակութային ակտիվ ինտեգրացման հետ, մեկ երկրի, առավել ևս մեկ ծառայության շրջանակներում հնարավոր չէ լուծել: Անհրաժեշտ է մշակել և իրականացնել կանխարգելիչ համատեղ ծրագրեր` ուղղված թմրամիջոցների պահանջարկի նվազեցմանը, ինչը կբերի վերջիններիս առաջարկի նվազեցմանը:
Ըստ համաշխարհային տարեկան հաշվետվության` աշխարհում 230-300 մլն մարդ գոնե մեկ անգամ ապօրինի գործածել է թմրամիջոց /3.4-6.7 տոկոսը, 15-64 տարեկան/: 
Տարեկան իրականացվում է թմրամիջոցների շուրջ 500 միլիարդ դոլարի առք ու վաճառք, ինչը կազմում է միջազգային ապրանքաշրջանառության մոտ 10,0 տոկոսը: 

Հայաստանի Հանրապետության իրավապահ մարմինների կողմից 2013 թվականի ընթացքում թմրամիջոցների, հոգեմետ նյութերի և դրանց պրեկուրսորների ապօրինի շրջանառության դեմ տարվող պայքարի ուղղությամբ ձեռնարկված օպերատիվ-հետախուզական միջոցառումների արդյունքում հայտնաբերվել է 1222 հանցագործության և 389 իրավախախտման դեպք /2012 թվականին համապատասխանաբար` 1139 և 362/:

Ընդամենը Հանցագործություն Իրավախախտում

2012թ. 2013թ.


Գրաֆիկ 1 . Թմրամիջոցների, հոգեմետ նյութերի և դրանց պրեկուրսորների ապօրինի շրջանառության հետ կապված հայտնաբերված հանցագործությունների և իրավախախտումների քանակական պատկերը` 2012-2013թթ. համեմատությամբ
	ՀՀ քր. օր-ի հոդվածներ
	2012թ.
	2013թ.
	+,    -
	տոկոս

	266հ, 268հ
	1112
	1052
	-60
	5.4

	Այթ թվում
	266հ 1-ին, 2-րդ մասեր
	448
	484
	+36
	8.0

	
	266հ 3-րդ մաս
	45
	24
	-21
	46.6

	
	266հ 4-րդ մաս
	22
	19
	-3
	13.6

	
	             268հ
	597
	525
	-72
	12.1

	                        267հ
	0
	0
	
	Կայուն

	                        269հ
	4
	0
	-4
	

	                        270հ
	0
	0
	
	Կայուն

	                        272հ
	0
	0
	
	կայուն

	                        273հ
	19
	168
	+149
	7.8 անգամ

	                        274հ
	4
	2
	-2
	50.0

	Ընդամենը
	1139
	1222
	+83
	7.3


Աղյուսակ 1. Թմրամիջոցների, հոգեմետ նյութերի և դրանց պրեկուրսորների ապօրինի շրջանառության հետ կապված հայտնաբերված հանցագործությունների քանակական պատկերը` ըստ ՀՀ քր. օր-ի համապատասխան հոդվածների

ՀՀ քր. օր-ի 266հ 1 և 2 մասեր

ՀՀ քր. օր-ի 266 հ 4 մաս

2012թ.

Գրաֆիկ 2. Թմրամիջոցների, հոգեմետ նյութերի և դրանց պրեկուրսորների ապօրինի իրացման հետ կապված հայտնաբերված հանցագործությունների քանակական պատկերը 2012-2013թթ. համեմատությամբ 

Ընդամենը ՀՀ քր. Օր-ի 266, 268, 271 հոդվածներ


Գրաֆիկ 3. 1998–2012թթ. ընթացքում թմրամիջոցների, հոգեմետ նյութերի և դրանց պրեկուրսորների ապօրինի շրջանառության հետ կապված հայտնաբերված հանցագործությունների գրաֆիկական պատկերը
Հաշվետու տարում հանրապետության իրավապահ մարմինների կողմից ձեռնարկված օպերատիվ-հետախուզական և քննչական միջոցառումների արդյունքում հայտնաբերվել և ապօրինի շրջանառությունից առգրավվել է 93 կգ 594 գր տարբեր տեսակի թմրամիջոց` 2012 թվականի 23 կգ 440 գր-ի դիմաց /համաձայն ՀՀ ոստիկանության ՓՔՎ, ՀՀ <<Փորձագիտական կենտրոն>> և ՀՀ ԳԱԱ <<Փորձաքննությունների ազգային բյուրո>> պետական ոչ առևտրային կազմակերպության տվյալների/: 
	Թմրամիջոցի տեսակը
	2012թ. /գր/
	2013թ. /գր/
	+,  -

	Մարիխուանա
	15331.6
	11388.4
	-3943.2

	Կանեփ տեսակի թմրաբույս
	
	64839.3
	+64839.3

	Հաշիշ
	1335.6
	1485.1
	+149.5

	Հաշիշի յուղ
	33.6
	0.3
	-33.3

	Կոկաին
	0.32
	15.2
	+14.88

	Ափիոն
	6644.1
	14707.7
	+8063.6

	Ացետիլացված ափիոն
	12.5
	4.48
	-8.02

	Հերոին
	5.1
	3.9
	-1.2

	Բուպրենորֆին
	13.6
	10.16
	-3.44

	Մորֆին
	0.018
	-
	-0.018

	Մեթադոն
	49.9
	58.03
	+8.13

	Կոդեին
	12.2
	9.4
	-2.8


	Օմնոպոն
	0.3
	-
	-0.3

	Ամֆետամին
	-
	0.57
	+0.57

	Մետամֆետամին
	1.3
	65.18
	+63.88

	Տետրահիդրականաբինոլ
	-
	0.8
	+0.8

	ՄԴԱ
	0.28
	0.46
	+0.18

	Ընդամենը`
	23440.1
	93594
	+70154


Աղյուսակ 2. ՀՀ իրավապահ մարմինների կողմից հանրապետությունում ապօրինի շրջանառությունից հայտնաբերված և առգրավված թմրամիջոցների ցանկը

Բացի վերոգրյալ նյութերից, հայտնաբերվել և ապօրինի շրջանառությունից առգրավվել է նաև 40.7 գր հոգեմետ նյութ, 337.5 մլ պրեկուրսոր, /2012 թվականին` 39.6 գր հոգեմետ նյութ և 540 մլ պրեկուրսոր/:
Այսպես կոչված <<ծանր>> թմրամիջոցներից <<հերոինը>>, <<ափիոնը>>, <<ամֆետամինը>> հիմնականում /98%/ ապօրինի ներկրվում է Իրանի Իսլամական Հանրապետությունից ինչպես ցամաքային, այնպես էլ օդային ճանապարհով, <<հերոին>> տեսակի թմրամիջոցը քիչ քանակությամբ ներկրվում է նաև Թուրքիաից ցամաքային ճանապարհով, իսկ սինթետիկ թմրամիջոցները հատկապես <<սուբուտեքս>> տեսակի թմրամիջոցը, որի առգրավումը վերջին տարիներում ավելացել է` օդային ճանապարհով ներկրվում է Ֆրանսիայից:

2011թ. դեկտեմբեր ամսին հայտնաբերվել էր հանցագործության դեպք, որի արդյունքում առգրավվել էր 11 կգ <<հաշիշ>> տեսակի թմրամիջոց, որը նույնպես ապօրինի ներկրվել էր Իրանի Իսլամական Հանրապետությունից: Իրանից թմրամիջոցները հիմնականում ներկրվում են Իրանի քաղաքացիների կողմից` իրացնելու նպատակով:

2013թ. մարտ ամսին հայտնաբերվել էր հանցագործության դեպք, որի արդյունքում ապօրինի շրջանառությունից հայտնաբերվել և առգրավվել էր <<կոկաին>> և <<մեթադոն>> տեսակի թմրամիջոցներ, որոնք մաքսանենգ ճանապարհով ներկրվել էին ՌԴ Սանկտ Պետերբուրգ քաղաքից:

2013թ. դեկտեմբեր ամսին բացահայտվել էր հանցագործության դեպք, որի արդյունքում հայտնաբերվել և առգրավվել էր 4 կգ 260 գրամմ <<ափիոն>> տեսակի թմրամիջոց, որը միջազգային փոստի միջոցով նախատեսված էր ուղարկել Կանադա: Նույն ամսին հայտնաբերվել և առգրավվել էր <<Սփայս>> և <<էքստազի>> տեսակի թմրամիջոցներ, որոնք ներկրվել էին Թուրքիայից:



2013թ. մայիսի 21-ին ՀՕ-35 ՀՀ օրենքով լրացումներ են կատարվել ՀՀ քրեական օրենսգրքի թիվ 1 հավելվածում, ինչպես նաև օրենսգիրքը լրացվել է թիվ 5 հավելվածով, որում սահմանվել են <<Մշակումն արգելված  թմրանյութեր, հոգեմետ, խիստ ներգործող կամ թունավոր նյութեր պարունակող բույսերի խոշոր և առանձնապես խոշոր չափերը>>:



2013թ. մայիսի 21-ին ՀՕ-36 ՀՀ օրենքով լրացումներ են կատարվել ՀՀ վարչական իրավախախտումների վերաբերյալ ՀՀ օրենքի թիվ 1 հավելվածում, ինչպես նաև թիվ 2 հավելվածով սահմանվել են <<Մշակումն արգելված թմրանյութեր, հոգեմետ նյութեր պարունակող բույսերի զգալի և մանր չափերը>>:



ՀՀ-ում նոր տեսակի դիզայներական թմրամիջոցներ /<<Սպայս>> անվամբ ծխախոտային խառնուրդներ/ հայտնաբերելու փաստի կապակցությամբ, ՀՀ ԿԱ ոստիկանության նախաձեռնությամբ նախապատրաստվել է նմանատիպ սինթետիկ կանաբիոիդների ցանկ իրենց քիմիական բաղադրություններով և չափաբաժիններով, որոնց շրջանառությունը ՀՀ-ում անհրաժեշտ է արգելել: Այդ պատճառով նախապատրաստվել է <<ՀՀ կառավարության 2003 թ. օգոստոսի 21-ի թիվ 1129-Ն որոշման մեջ փոփոխություններ և լրացումներ կատարելու մասին>> ՀՀ կառավարության որոշման, <<ՀՀ քրեական օրենսգրքում փոփոխություններ և լրացումներ կատարելու մասին>>, <<Վարչական իրավախախտումների վերաբերյալ ՀՀ օրենքում փոփոխություններ և լրացումներ կատարելու մասին>> ՀՀ օրենքների նախագծերի փաթեթ` նշված ցանկը լրացնելու վերոհիշյալ որոշման և օրենքների հավելվածներում: Նախապատրաստված փաթեթը ներկայացվել է ՀՀ կառավարություն, որտեղ այն արժանացել է հավանության և ներկայացվել ՀՀ Ազգային ժողով:

2013 թվականի ընթացքում թմրամիջոցների, հոգեմետ նյութերի և դրանց պրեկուրսորների ապօրինի շրջանառության ոլորտում հանցագործություններ կատարելու համար քրեական պատասխանատվության է ենթարկվել 686 անձ, իսկ 2012 թվականին՝ 686 անձ:

Նշված անձանցից 104-ը` կանայք են, 7-ը` անչափահաս, 22-ը` այլ երկրների քաղաքացիներ /2012 թվականին համապատասխանաբար` 26, 5 և 18/: ՀՀ քր. օր-ի 266 հոդվածի հատկանիշներով քրեական պատասխանատվության է ենթարկվել 121 անձ /2012 թվականին` 180/:      
                                                         2012թ.                                2013թ.
	
	Անձ
	Տոկոս
	Անձ
	Տոկոս

	Ընդամենը
	686
	x
	686
	x

	Այդ թվում կանայք
	26
	3.8
	104
	15.1

	Անչափահաս
	5
	0.7
	7
	1.0

	18-ից 24 տարեկան
	56
	8.2
	67
	9.7

	25-ից 29 տարեկան
	63
	9.2
	61
	9.0

	30-ից 49 տարեկան
	439
	64,0
	344
	50.1

	50-ից բարձր
	123
	17.9
	207
	30.2

	Օտարերկրացի
	18
	2.6
	22
	3.2


Աղյուսակ 4. Թմրամիջոցների, հոգեմետ նյութերի և դրանց պրեկուրսորների ապօրինի շրջանառության համար քրեական պատասխանատվության ենթարկված անձանց տարիքային կազմը

Գրաֆիկ 4. Թմրամիջոցների, հոգեմետ նյութերի և դրանց պրեկուրսորների ապօրինի շրջանառության համար քրեական պատասխանատվության ենթարկված անձանց սոցիալական կազմը
Հայաստանի Հանրապետությունում 2013 թվականի ընթացքում առանց բժշկի թույլտվության թմրամիջոցներ գործածելու համար /<<Վարչական իրավախախտումների վերաբերյալ>> ՀՀ օր-ի 44.2 հոդված/ վարչական պատասխանատվության է ենթարկվել 371 անձ, իսկ 2012 թվականին` 350 անձ: <<Վարչական իրավախախտումների վերաբերյալ>> ՀՀ օր-ի 110 պրիմ 2 հոդվածի հատկանիշներով վարչական պատասխանատվության է ենթարկվել 18 անձ, իսկ 2012 թվականին` 12 անձ:

Հաշվետու տարում ՀՀ իրավապահ մարմինների կողմից ՀՀ առողջապահության նախարարության <<Հոգեբուժական բժշկական կենտրոն>> ՓԲԸ-ի նարկոլոգիական կլինիկա և ՀՀ ԳԱԱ <<Փորձաքննությունների ազգային բյուրո>> պետական ոչ առևտրային կազմակերպություն փորձաքննության ներկայացված անձանցից հաշվառման է վերցվել 1523-ը /որից 26-ը` կանայք են, 6-ը անչափահաս, 29-ը` օտարերկրացի /22-ը` Իրանի Իսլամական Հանրապետության, 4-ը` Վրաստանի, 2-ը` Ֆրանսիայի և 1-ը` Նիգերիայի քաղաքացիներ/: Նրանցից 1119-ի մոտ հայտնաբերվել է կանաբիսի /73.5 տոկոս/, 316-ի մոտ` ափիոնի /20.7 տոկոս/ և 88-ի մոտ` սինթետիկ /5.8 տոկոս/ խմբերին պատկանող թմրամիջոցի առկայություն /2012թ. համապատասխանաբար` հաշվառման են վերցվել 1009-ը, որից 11-ը` կանայք են, 4-ը` անչափահաս, 11-ը` օտարերկրացի /ԻԻՀ քաղաքացի/, դրանցից 661-ի մոտ հայտնաբերվել է կանաբիսի /65.5 տոկոս/, 312-ի մոտ` ափիոնի /30.9 տոկոս/ և 36-ի մոտ` սինթետիկ /3.6 տոկոս/ խմբերին պատկանող թմրամիջոցի առկայություն/:

                                             2012թ.






                              2013թ.

Գրաֆիկ 5. Հաշվառման վերցված անձինք` ըստ օգտագործած թմրամիջոցների տեսակների

Գրաֆիկ 6. Առանց բժշկի նշանակման թմրամիջոցներ գործածած անձանց տարիքային կազմը
ՀՀ ոստիկանության 2013 թվականի հիմնական կազմակերպչական միջոցառումների պլանի 2.1.5 կետի և ՀՀ ոստիկանության պետի ցուցումի համաձայն` 2013 թվականի օգոստոսի 5-ից մինչև սեպտեմբերի 9-ը հանրապետության տարածքում ՀՀ ոստիկանության կողմից կազմակերպվել և իրականացվել է <<Կանեփ-կակաչ-2013>> համալիր օպերատիվ-կանխարգելիչ միջոցառումը, որին մասնակցել են ոստիկանության, պաշտպանության նախարարության ստորաբաժանումների ծառայողները, տեղական ինքնակառավարման մարմինների և զանգվածային լրատվության միջոցների ներկայացուցիչները: Հիշյալ միջոցառման նպատակն էր հայտնաբերել և ոչնչացնել վայրի աճած և ապօրինի մշակած ու աճեցված կանեփի և կակաչի կանաչ զանգվածներ: 

Գրաֆիկ 7. Հանրապետությունում իրականացված <<Կանեփ-կակաչ>> համալիր կանխարգելիչ միջոցառումների արդյունքում հայտնաբերված և ոչնչացված կանեփի և կակաչի կանաչ զանգվածների քանակական պատկերը` վերջին տասնհինգ տարիներում /քանակը` կգ/

Ի կատարումն Հավաքական անվտանգության պայմանագրի կազմակերպության անդամ պետությունների անվտանգության խորհրդի 2008թ. սեպտեմբերյան որոշման և ՀԱՊԿ անդամ պետությունների շրջանակներում ստեղծված թմրամիջոցների ապօրինի շրջանառության դեմ պայքարի իրավասու մարմինների ղեկավարների համակարգող խորհրդի 2012-2013թթ. հիմնական միջոցառումների պլանի 5-րդ կետի` 2013թ. հոկտեմբերի 1-ին ժամը 12-00-ից մինչև հոկտեմբերի 4-ը ժամը 12-00-ն անց է կացվել <<Կանալ-Կովկաս>> համալիր օպերատիվ-կանխարգելիչ միջոցառումը: Միջոցառման նպատակն էր կանխել մաքսանենգ ճանապարհով Աֆղանստանից և Իրանից թմրամիջոցների հոսքը դեպի ՀԱՊԿ անդամ պետությունների տարածքներ /այդ թվում Մաքսային դաշինքի անդամ պետություններ, կովկասյան տարածաշրջանի երկրների պետական սահմաններով, Կասպից, Ազովի և Սև ծովերի ջրային տարածքներով/, թմրամիջոցների ապօրինի պատրաստման լաբորատորիաների հայտնաբերումը և վնասազերծումը, ինչպես նաև թմրամիջոցների ապօրինի շրջանառությունից ստացված եկամուտների օրինականացման դեպքերի կանխումը և ապօրինի շրջանառությունից զենք-զինամթերքի ու պայթուցիկ նյութերի առգրավումը:

Միջոցառման արդյունքում հանրապետությունում հայտնաբերվել է թմրամիջոցների ապօրինի շրջանառության հետ կապված հանցագործության 21 դեպք /քրեական պատասխանատվության է ենթարկվել 25 անձ/: Ապօրինի շրջանառությունից հայտնաբերվել և առգրավվել է 1 կգ 717 <<մարիխուանա>>, 4.8 գր <<բուպրենորֆին>>, 10 մլ <<դեզոմորֆին>>, 1.3 մլ <<կոդեին>> տեսակի թմրամիջոց, 2 հատ հոգեմետ դեղահաբ: Բացի այդ, հայտնաբերվել և ոչնչացվել է վայրի աճած 4 տոննա 292 կգ, իսկ 12 տնամերձ հողամասերից 58 կգ կանեփի կանաչ բույս: Բացահայտվել է տարբեր տեսակի հանցագործության 67 դեպք, առգրավվել է 2 ինքնաշեն և 1 գործարանային արտադրության ինքնաձիգ, 8 ատրճանակ, 32 հրացան, 48 նռնակ, 3 արկ, մեկական ական, գնդացիր և նռնականետ, 2 հրթիռ, 8987 հատ տարբեր տրամաչափի փամփուշտ, 1200 գր պայթուցիկ նյութ: Հայտնաբերվել է հետախուզման մեջ գտնվող 15 անձ:

	ՀՀ Քր.օր-ի հոդվածներ
	Հոդվածի վերնագիրը

	266-րդ հոդված

	Թմրամիջոցների, հոգեմետ նյութերի և դրանց պրեկուրսորների ապօրինի շրջանառությունն իրացնելու նպատակով կամ դրանց ապօրինի իրացնելը

	267-րդ հոդված

	Թմրամիջոցներ կամ հոգեմետ նյութեր, ինչպես նաև այդպիսիք պատրաստելու համար օգտագործվող եւ հատուկ հսկողության տակ գտնվող նյութեր, սարքավորումներ կամ գործիքներ արտադրելու, ձեռք բերելու, պահելու, հաշվառելու, բաց թողնելու, փոխադրելու կամ առաքելու կանոնները խախտելը

	268-րդ հոդված
	Թմրամիջոցների կամ հոգեմետ նյութերի ապօրինի շրջանառությունն առանց իրացնելու նպատակի

	269-րդ հոդված
	Թմրամիջոցներ կամ հոգեմետ նյութեր հափշտակելը կամ շորթելը

	269.1-րդ հոդված
	Թմրամիջոցներ կամ հոգեմետ նյութեր կամ դրանց պրեկուրսորներ ստանալու իրավունք տվող փաստաթղթեր ապօրինի պատրաստելը, օգտագործելը, կեղծելը կամ կեղծված փաստաթղթեր իրացնելը

	270-րդ հոդված
	Թմրամիջոցներ կամ հոգեմետ նյութեր ստանալու իրավունք տվող դեղատոմսեր կամ այլ փաստաթղթեր ապօրինի տալը

	272-րդ հոդված
	Թմրամիջոցների կամ հոգեմետ նյութերի գործածմանը հակելը կամ ներգրավելը

	273-րդ հոդված

	Մշակումն արգելված թմրանյութեր, հոգեմետ, խիստ ներգործող կամ թունավոր նյութեր պարունակող բույսեր ապօրինի ցանելը կամ աճեցնելը 

	274-րդ հոդված
	Թմրամիջոցներ կամ հոգեմետ նյութեր գործածելու համար որջեր կազմակերպելը կամ պահելը

	ՀՀ ՎԻՎ օր-ի հոդվածներ
	Հոդվածի վերնագիրը

	44.1 հոդված
	Մանր չափերով թմրամիջոցների կամ հոգեմետ նյութերի ապօրինի շրջանառությունն առանց իրացնելու նպատակի


	44.2 հոդված
	Առանց բժշկի նշանակման թմրամիջոցներ կամ հոգեմետ նյութեր գործածելը


	110 պրիմ 1 հոդված
	Թմրանյութեր պարունակող ցանքերի հսկողության ապահովման ուղղությամբ միջոցներ չձեռնակելը


	110 պրիմ 2 հոդված
	Մշակումն արգելված` թմրանյութեր, հոգեմետ /հոգեներգործուն/ նյութեր պարունակող բույսեր ցանելը կամ աճեցնելը

